
Shri Rangaraja Stavam

ಶ್ರೀರಂಗರಾಜಸ್ತವಂ

ಶ್ರೀಮತೇ ರಾಮಾನುಜಾಯ ನಮಃ .
ಶ್ರೀಪರಾಶರಭಟ್ಟಾರ್ಯಃ ಶ್ರೀರಂಗೇಶಪುರೋಹಿತಃ .
ಶ್ರೀವತ್ಸಾಂಕಸುತಃ ಶ್ರೀಮಾನ್ಶ್ರೇಯಸೇ ಮೇಽಸ್ತು ಭೂಯಸೇ .

ಅಥ ಶ್ರೀರಂಗರಾಜಸ್ತವೇ ಪೂರ್ವಶತಕಂ .

ಶ್ರೀವತ್ಸಚಿಹ್ನಮಿಶ್ರೇಭ್ಯೋ ನಮಉಕ್ತಿಮಧೀಮಹೇ .

ಯದುಕ್ತಯಸ್ತ್ರಯೀಕಂಠೇ ಯಾಂತಿ ಮಂಗಲಸೂತ್ರತಾಂ .. 1..

ರಾಮಾನುಜಪದಚ್ಛಾಯಾ ಗೋವಿಂದಾಹ್ವಾಽನಪಾಯಿನೀ .

ತದಾಯತ್ತಸ್ವರೂಪಾ ಸಾ ಜೀಯಾನ್ಮದ್ವಿಶ್ರಮಸ್ಥಲೀ .. 2..

ರಾಮಾನುಜಮುನಿರ್ಜೀಯಾದ್ಯೋ ಹರೇರ್ಭಕ್ತಿಯಂತ್ರತಃ .
ಕಲಿಕೋಲಾಹಲಕ್ರೀಡಾಮುಧಾಗ್ರಹಮಪಾಹರತ್ .. 3..

ವಿಧಾಯ ವೈದಿಕಮ್ಮಾರ್ಗಮಕೌತಸ್ಕುತಕಂಟಕಂ .

ನೇತಾರಂ ಭಗವದ್ಭಕ್ತೇರ್ಯಾಮುನಂ ಮನವಾಮಹೈ .. 4..
ನೌಮಿ ನಾಥಮುನಿಂ ನಾಮ ಜೀಮೂತಂ ಭಕ್ತ್ಯವಗ್ರಹೇ .

ವೈರಾಗ್ಯಭಗವತ್ತತ್ತ್ವಜ್ಞಾನಭಕ್ತ್ಯಭಿವರ್ಷುಕಂ .. 5..

ಋಷಿಂ ಜುಷಾಮಹೇ ಕೃಷ್ಣತೃಷ್ಣಾತತ್ತ್ವಮಿವೋದಿತಂ
ಸಹಸ್ರಶಾಖಾಂಯೋಽದ್ರಾಕ್ಷೀದ್ದ್ರಾವಿಡೀಂ ಬ್ರಹ್ಮಸಂಹಿತಾಂ .. 6..

ನಮಃ ಶ್ರೀರಂಗನಾಯಕ್ಯೈ ಯದ್ಭ್ರೂವಿಭ್ರಮಭೇದತಃ .
ಈಶೇಶಿತವ್ಯವೈಷಮ್ಯನಿಮ್ನೋನ್ನತಮಿದಂ ಜಗತ್ .. 7..

ಶ್ರೀಸ್ತನಾಭರಣಂ ತೇಜಃ ಶ್ರೀರಂಗೇಶಯಮಾಶ್ರಯೇ .

ಚಿಂತಾಮಣಿಮಿವೋದ್ವಾಂತಮುತ್ಸಂಗೇಽನಂತಭೋಗಿನಃ .. 8..
ಅಸ್ತಿ ವಸ್ತ್ವಿದಮಿತ್ಥಂ ತ್ವಪ್ರಸಂಖ್ಯಾನಪರಾಙ್ಮುಖಂ .

ಶ್ರೀಮತ್ಯಾಯತನೇ ಲಕ್ಷ್ಮೀಪದಲಾಕ್ಷೈಕಲಕ್ಷಣಂ .. 9..

ಲಕ್ಷ್ಮೀಕಲ್ಪಲತೋತ್ತುಂಗಸ್ತನಸ್ತಬಕಚಂಚಲಃ .
ಶ್ರೀರಂಗರಾಜಭೃಂಗೋ ಮೇ ರಮತಾಂ ಮಾನಸಾಂಬುಜೇ .. 10..

ಸ್ವಸ್ತಿ ಶ್ರೀಸ್ತನಕಸ್ತೂರೀಮಕರೀಮುದ್ರಿತೋರಸಃ .
ಶ್ರೀರಂಗರಾಜಾಚ್ಛರದಶ್ಶತಮಾಶಾಸ್ಮಹೇತಮಾಂ .. 11..

ಶ್ರೀರಂಗರಾಜಸ್ತವಂ

ಪಾತು ಪ್ರಣತರಕ್ಷಾಯಾಂ ವಿಲಂಬಮಸಹನ್ನಿವ ..

ಸದಾ ಪಂಚಾಯುಧೀಂ ಬಿಭ್ರತ್ಸ ನಃ ಶ್ರೀರಂಗನಾಯಕಃ .. 12..
ಅಮತಂ ಮತಂ ಮತಮಥಾಮತಂ ಸ್ತುತಂ
ಪರಿನಿಂದಿತಂ ಭವತಿ ನಿಂದಿತಂ ಸ್ತುತಂ .

ಇತಿ ರಂಗರಾಜಮುದಜೂಘುಷತ್ತ್ರಯೀ
ಸ್ತುಮಹೇ ವಯಮ್ಕಿಮಿತಿ ತನ್ನ ಶಕ್ನುಮಃ .. 13..
ಯದಿಮೇ ಸಹಸ್ರವದನಾದಿವೈಭವಂ
ನಿಜಮರ್ಪಯೇತ್ಸ ಕಿಲ ರಂಗಚಂದ್ರಮಾಃ .
ಅಥ ಶೇಷವನ್ಮಮ ಚ ತದ್ವದೇವ ವಾ
ಸ್ತುತಿಶಕ್ತ್ಯಭಾವವಿಭವೇಽಪಿ ಭಾಗಿತಾ .. 14..

ಸೋ ಅಂಗ ವೇದಯದಿ ವಾ ನ ಕಿಲೇತಿ ವೇದಃ
ಸಂದೇಗ್ಧ್ಯನರ್ಘವಿದಮಾತ್ಮನಿ ರಂಗನಾಥಂ .

ಸ್ಥಾನೇ ತದೇಷ ಖಲು ದೋಷಮಲೀಮಸಾಭಿಃ
ಮದ್ವಾಗ್ಭಿರೈಶಮತಿಶಾಯನಮಾವೃಣೋತಿ .. 15..

ಸ್ವಂ ಸಂಸ್ಕೃತದ್ರಾವಿಡವೇದಸೂಕ್ತೈಃ
ಭಾಂತಂ ಮದುಕ್ತೈರ್ಮಲಿನೀಕರೋತಿ .

ಶ್ರೀರಂಗಕಮ್ರಃ ಕಲಭಂ ಕ ಏವ
ಸ್ನಾತ್ವಾಽಪಿ ಧೂಲೀರಸಿಕಂ ನಿಷೇದ್ಧಾ .. 16..
ಕಿಂತು ಪ್ರಪತ್ತಿಬಲತಾರಿತವಿಷ್ಣುಮಾಯ-

ಮದ್ವಂಶ್ಯರಾಜಕುಲದುರ್ಲಲಿತಂ ಕಿಲೈವಂ .

ಶ್ರೀರಂಗರಾಜಕಮಲಾಪದಲಾಲಿತತ್ವಂ
ಯದ್ವಾಽಪರಾಧ್ಯತಿ ಮಮ ಸ್ತುತಿಸಾಹಸೇಽಸ್ಮಿನ್ .. 17..

ನಾಥಸ್ಯ ಚ ಸ್ವಮಹಿಮಾರ್ಣವಪಾರದೃಶ್ವ-
ವಿಜ್ಞಾನವಾಗ್ವಿಲಸಿತಂ ಸಹತೇ ನ ವೇದಃ .
ಆಪೇಕ್ಷಿಕಂ ಯದಿ ತದಸ್ತಿ ಮಮಾಪಿ ತೇನ
ಶ್ರೀರಂಗಿಣಃ ಸ್ತುತಿವಿಧಾವಹಮಧ್ಯಕಾರ್ಷಂ .. 18..

ಅನ್ಯತ್ರಾತದ್ಗುಣೋಕ್ತಿರ್ಭಗವತಿ ನ ತದುತ್ಕರ್ಷಚೌರ್ಯೈಃ ಪರೇಷಾಂ
ಸ್ತುತ್ಯತ್ವಾದ್ಯಾವದರ್ಥಾ ಫಣಿತಿರಪಿ ತಥಾ ತಸ್ಯ ನಿಸ್ಸೀಮಕತ್ವಾತ್ .

ಆಮ್ನಾಯಾನಾಮಸೀಮ್ನಾಮಪಿ ಹರಿವಿಭವೇ ವರ್ಷಬಿಂದೋರಿವಾಽಬ್ಧೌ
ಸಂ ಬಂಧಾತ್ಸ್ವಾತ್ಮಲಾಭೋ ನ ತು ಕಬಲನತಃ ಸ್ತೋತುರೇವಂ ನ ಕಿಂ ಮೇ .. 19..

ಕಾವೇರೀಮವಗಾಹಿಷೀಯ ಭಗವದ್ಭೋಗಾಂತರಾಯೀ ಭವತ್
ಕರ್ಮಕ್ಲೇಶಫಲಾಶಯಪ್ರಶಮನೋದ್ವೇಲಾಮಲಸ್ರೋತಸಂ .

ಶ್ರೀರಂಗರಾಜಸ್ತವಂ

ಜಂತೋಸ್ಸಮ್ಸರತೋಽರ್ಚಿರಾದಿಸರಣಿವ್ಯಾಸಂಗಭಂಗಾಯಯಾ
ಲೋಕೇಽಸ್ಮಿಣ್ ವಿರಜೇವ ವೇಲ್ಲಿತಜಲಾ ಶ್ರೀರಂಗಮಾಲಿಂಗತಿ .. 20..

ದುಗ್ಧಾಬ್ಧಿರ್ಜನಕೋ ಜನನ್ಯಹಮಿಯಂ ಶ್ರೀರೇವ ಪುತ್ರೀ ವರಃ
ಶ್ರೀರಂಗೇಶ್ವರ ಏತದರ್ಹಮಿಹ ಕಿಂ ಕುರ್ಯಾಮಿತೀವಾಕುಲಾ .

ಚಂಚಚ್ಚಾಮರಚಂದ್ರಚಂದನಮಹಾಮಾಣಿಕ್ಯಮುಕ್ತೋತ್ಕರಾನ್
ಕಾವೇರೀ ಲಹರೀಕರೈರ್ವಿದಧತೀ ಪರ್ಯೇತಿ ಸಾ ಸೇವ್ಯತಾಂ .. 21..

ತೀರ್ಥಂ ಶುಂಧತಿ ಪಾತಿ ನಂದನತರೂನ್ ರಥ್ಯಾಂಗಣಾನ್ಯುಕ್ಷತಿ
ಸ್ನಾನೀಯಾರ್ಹಣಪಾನವಾರಿ ವಹತಿ ಸ್ನಾತಃ ಪುನೀತೇ ಜನಾನ್ .

ಶ್ಯಾಮಂ ವೇದರಹೋ ವ್ಯನಕ್ತಿ ಪುಲಿನೇ ಫೇನೈರ್ಹಸಂತೀವ ತತ್
ಗಂಗಾಂ ವಿಷ್ಣುಪದೀತ್ವಮಾತ್ರಮುಖರಾಂ ಹೇಮಾಪಗಾ ಹಂತ್ವಘಂ .. 22..

ಅಗಣಿತಗುಣಾವದ್ಯಂ ಸರ್ವಂ ಸ್ಥಿರತ್ರಸಮಪ್ರತಿ-
ಕ್ರಿಯಮಪಿ ಪಯಃ ಪೂರೈರಾಪ್ಯಾಯಯಂತ್ಯನುಜಾಗ್ರತೀ .

ಪ್ರವಹತಿ ಜಗದ್ಧಾತ್ರೀ ಭೂತ್ವೇವ ರಂಗಪತೇರ್ದಯಾ
ಶಿಶಿರಮಧುರಾಽಗಾಧಾ ಸಾ ನಃ ಪುನಾತು ಮರುದ್ವೃಧಾ .. 23..

ತರಳತನುತರಂಗೈರ್ಮಂದಮಾಂದೋಲ್ಯಮಾನ-

ಸ್ವತಟವಿಟಪಿರಾಜೀಮಂಜರೀಸುಪ್ತಭೃಂಗಾ .

ಕ್ಷಿಪತು ಕನಕನಾಮ್ನೀ ನಿಮ್ನಗಾ ನಾರಿಕೇಲ-

ಕ್ರಮುಕಜಮಕರಂದೈರ್ಮಾಂಸಲಾಪಾ ಮದಂಹಃ .. 24..
ಕದಲವಕುಲಜಂಬೂಪೂಗಮಾಕಂದಕಂಠ-

ದ್ವಯಸಸರಸನೀರಾಮಂತರಾ ಸಹ್ಯಕನ್ಯಾಂ .

ಪ್ರಬಲಜಲಪಿಪಾಸಾಲಂಬಮಾನಾಂಬುದೌಘ-

ಭ್ರಮಕರತರುವೃಂದಂ ವಂದ್ಯತಾಮಂತರೀಪಂ .. 25..

ಯದ್ವಿಷ್ಣೋಃ ಪದಮತಮಃ ಪರೋರಜೋಽಗ್ರ್ಯಂ
ಮುಕ್ತಾನಾಮನುವಿರಜಂ ವಿದೀಪ್ರಮಾಹುಃ .
ತತ್ಪುಣ್ಯಂ ಪುಲಿನಮಿದಂತಯಾಽದ್ಯ ಮಧ್ಯೇ
ಕಾವೇರಿ ಸ್ಫುರತಿ ತದೀಕ್ಷಿಷೀಯ ನಿತ್ಯಂ .. 26..

ತ್ರಯ್ಯಂತಪ್ರಹತಿಮತೀಷು ವೈಷ್ಣವಾನಾಂ
ಪ್ರಾಪ್ಯಾಸು ಪ್ರಚುರಭವಶ್ರಮಾಪಹಾಸು .

ಕಾವೇರೀಪರಿಚರಿತಾಸು ಪಾವನೀಷು
ಶ್ರೀರಂಗೋಪವನತಟೀಷು ವರ್ತಿಷೀಯ .. 27..

ಸ್ಫುರಿತಶಫರದೀರ್ಯನ್ನಾಲಿಕೇರೀಗುಲುಚ್ಛ-
ಪ್ರಸೃಮರಮಧುಕುಲ್ಯಾವರ್ಧಿತಾನೋಕಹಾನಿ .

ರತಿಮವಿರತಿ ರಂಗಾರಾಮರಮ್ಯಸ್ಥಲಾನಿ
ಕ್ರಮುಕಪದಸಮೋಚಾಮೇಚಕಾನಿ ಕ್ರಿಯಾಸುಃ .. 28..
ಅಧಿಪರಮಪದಂ ಪುರೀಮಯೋಧ್ಯಾಂ
ಅಮೃತವೃತಾಮಪರಾಜಿತಾಮುಶಂತಿ .

ಪುಲಿನಮುಪರಿ ರಂಗರಾಜಧಾನೀ
ಪಿಶಿತದೃಶಾಮಪಿ ಸಾ ಪುರಶ್ಚಕಾಸ್ತಿ .. 29..
ಭವಪದಮಪಿ ದಿವ್ಯಧಾಮ ಕರ್ತುಂ
ತದುಭಯತಂತ್ರಿತಹರ್ಮ್ಯಮಾಲಿಕೇವ .

ಭವನಮಣಿತಲೈರ್ವಿಜೃಂಭಮಾಣಾ
ಜಯತಿತರಾಮಿಹ ರಂಗರಾಜಧಾನೀ .. 30..

ಮಣಿಮಕರರುಚೀರ್ವಿತತ್ಯ ಪಾಶಾನ್
ವಿಸೃಮರಕೇತುಕರೈರ್ಮೃಗಂ ಹಿಮಾಂಶೋಃ .
ಶ್ರಿಯ ಇವ ನವಕೇಲಯೇ ಜಿಘೃಕ್ಷುಃ
ಸುಖಯತು ರಂಗಪುರೀ ಚಕಾಸತೀ ನಃ .. 31..
ಜನಪದಸರಿದಂತರೀಪಪುಷ್ಯತ್
ಪುರಪರಿಪಾಲನನಿತ್ಯಜಾಗರೂಕಾನ್ .

ಪ್ರಹರಣಪರಿವಾರವಾಹನಾಢ್ಯಾನ್
ಕುಮುದಮುಖಾಣ್ ಗಣನಾಯಕಾನ್ ನಮಾಮಿ .. 32..

ಅಹೃತಸಹಜದಾಸ್ಯಾಃ ಸೂರಯಸ್ಸ್ರಸ್ತಬಂಧಾ
ವಿಮಲಚರಮದೇಹಾ ಇತ್ಯಮೀ ರಂಗಧಾಮ .

ಮಹಿತಮನುಜಯತಿರ್ಯಕ್ಸ್ಥಾವರತ್ವಾಃ ಶ್ರಯಂತೇ
ಸುನಿಯತಮಿತಿ ಹ ಸ್ಮ ಪ್ರಾಹುರೇಭ್ಯೋ ನಮಃ ಸ್ತಾತ್ .. 33..

ಶ್ರೀರಂಗದಿವ್ಯಭವನಂಭುವಿ ಗೋಪುರಾಣಾಂ
ಪ್ರಾಕಾರಿತೇನ ನಿಕರೇಣ ಗುರುತ್ಮತೇವ .

ಪಾರ್ಶ್ವಪ್ರಸಾರಿತಪತತ್ತ್ರಪುಟೇನ ಭಕ್ತ್ಯಾ
ನಾನಾತನೂಭಿರೂಪಗೂಢಮುಪಘ್ನಯಾಮಃ .. 34..
ಪ್ರಾಕಾರಮಧ್ಯಾಜಿರಮಂಡಪೋಕ್ತ್ಯಾ
ಸದ್ವೀಪರತ್ನಾಕರರತ್ನಶೈಲಾ .

ಸರ್ವಂಸಹಾ ರಂಗವಿಮಾನಸೇವಾಂ
ಪ್ರಾಪ್ತೇವ ತನ್ಮಂದಿರಮಾವಿರಸ್ತಿ .. 35..

ಅಪಿ ವೈದಿಕಯನ್ನಿವ ರಂಗಪುರೇ .

ಶ್ರಮಹರತಟೀಂ ಯಾಮಸ್ತಾಮೈಂದವೀಮರವಿಂದಿನೀಂ .. 39..

ತಾಪತ್ರಯೀಮೈಂದವಪುಷ್ಕರಿಣ್ಯಾಂ
ನಿಮಜ್ಜ್ಯ ನಿರ್ವಾಪಯಿತಾಽಸ್ಮಿ ಯಸ್ಯಾಃ .
ಅಭ್ಯಾಸತೋಽಪಾಮಘಮರ್ಷಣೀನಾಂ
ಚಂದ್ರಃ ಸುಧಾದೀಧಿತಿತಾಮವಾಪ .. 40..

ಪೂರ್ವೇಣ ತಾಂ ತದ್ವದುದಾರನಿಮ್ನ-
ಪ್ರಸನ್ನಶೀತಾಶಯಮಗ್ನನಾಥಾಃ .
ಪರಾಂಕುಶಾದ್ಯಾಃ ಪ್ರಥಮೇ ಪುಮಾಂಸೋ
ನಿಷೇದಿವಾಂಸೋ ದಶ ಮಾಂ ದಯೇರನ್ .. 41..

ಆಧಾರಶಕ್ತಿಮುಪರಿ ಪ್ರಕೃತಿಂ ಪರೇಣ

ಪೃಥ್ವ್ಯಾಂ ಪಯೋಧಿಮಧಿ ತನ್ನಲಿನಂ ನಿಧಾಯ
ಶ್ರೀರಂಗಧಾಮ ಸುನಿವಿಷ್ಟಮಭಿಷ್ಟವಾನಿ .. 42..

ಪರೇಣ ನಾಕಂ ಪುರಿ ಹೇಮಮಯ್ಯಾಂ
ಯೋ ಬ್ರಹ್ಮಕೋಶೋಽಸ್ತ್ಯಪರಾಜಿತಾಖ್ಯಃ .
ಶ್ರೀರಂಗನಾಮ್ನಾ ತಮಪೌರುಷೇಯಂ
ವಿಮಾನರಾಜಂ ಭುವಿ ಭಾವಯಾನಿ .. 43..

ಅನಾದ್ಯಾಮ್ನಾತತ್ವಾತ್ಪುರುಷರಚನಾದೋಷರಹಿತಂ
ಜನೇ ತಾಂಸ್ತಾನ್ ಕಾಮಾಣ್ ವಿದಧದಪಿ ಸಾಯುಜ್ಯಹೃದಯಂ .

ಸಂಶೋಧ್ಯ ಪಾವನಮನೋಹರದೃಷ್ಟಿಪಾತೈಃ

ಸೇಕೋತ್ಥದಿವ್ಯನಿಜಸೌರಭಮಾಮನಾಮಃ .. 49..
ಶ್ರೀರಂಗಚಂದ್ರಮಸಮಿಂದಿರಯಾ ವಿಹರ್ತುಂ

ಹರ್ಷಬಾಷ್ಪಮಪಿ ಕೀರ್ತಿಮರ್ಥಿನಾಂ

ನಾಥನಿದ್ರೋಚಿತೋನ್ನಿದ್ರತಾಮ್ರೇಕ್ಷಣಾಂ
ಸಂಚರಂತೀಂ ಸ್ತುಮಸ್ತಾಂ ಚ ಪಂಚಾಯುಧೀಂ .. 55..

ಅಸ್ತ್ರಗ್ರಾಮಾಗ್ರೇಸರಂ ನಾಥವೀಕ್ಷಾ-
ಶೀಧುಕ್ಷೀಬೋದ್ವೇಲನೃತ್ತಾಭಿರಾಮಂ .

ಚಕ್ರಂ ದೈತ್ಯಚ್ಛೇದಕಲ್ಮಾಷಿತಾಂಗಂ
ಭ್ರಾಮ್ಯಜ್ಜ್ವಾಲಾಮಾಲಭಾರಿ ಪ್ರಪದ್ಯೇ .. 56..

ಹನುಭೂಷವಿಭೀಷಣಯೋಃ ಸ್ಯಾಂ ಯತಮಾವಿಹಮೋಕ್ಷಮುಪೇಕ್ಷ್ಯ .

ರಘುನಾಯಕನಿಷ್ಕ್ರಯಭೂತಂ ಭುವಿ ರಂಗಧನಂ ರಮಯೇತೇ .. 57..

ಇತೋ ಬಹಿಃ ಪಂಚ ಪರಾಂಚಿ ಖಾನಿ ಪ್ರತ್ಯಂಚಿ ತಾನಿ ಸ್ಯುರಿತೋಽನ್ತರಿತ್ಥಂ .

ಔಪಾಧಿಕೇಭ್ಯೋ ನಿರುಪಾಧಿಭೋಗ್ಯೇ ಪ್ರತ್ಯಾಹರದ್ವೇತ್ರಧರಂ ನಮಾಮಿ .. 58..

ಶೇಷಶಯಲೋಚನಾಮೃತನದೀರಯಾಕುಲಿತಲೋಲಮಾನಾನಾಂ .

ಆಲಂಬಮಿವಾಮೋದಸ್ತಂಭದ್ವಯಮಂತರಂಗಮಭಿಯಾಮಃ .. 59..
ಶ್ರೀರಂಗಾಂತರ್ಮಂದಿರಂ ದೀಪ್ರಶೇಷಂ ಶ್ರೀಭೂಮೀತದ್ರಮ್ಯಜಾಮಾತೃಗರ್ಭಂ .

ಪ್ರೋತಾವತಂಸಿತಕುಚಾಃ ಪದಾಬ್ಜಸಮ್ವಾಹಿನೀರ್ವಯಂ ಸ್ತುಮಹೇ .. 61..

ಮುಕುಲಿತನಲಿನಾಃ ಸಕೌಮುದೀಕಾ
ಇವ ಸುನಿಶಾ ವಿಮಲಾದಿಕಾ ನವಾಪಿ .

ಶಿರಸಿ ಕೃತನಮಸ್ಯದೇಕಹಸ್ತಾ
ಇತರಕರೋಚ್ಚಲಚಾಮರಾಃ ಶ್ರಯೇಯಂ .. 62..

ಇತ್ಯೂಚಿಷ್ಯಭಯಂಕರೇ ಕರತಲೇ ಸ್ಮೇರೇಣ ವಕ್ತ್ರೇಣ ತದ್-

ವ್ಯಾಕುರ್ವನ್ನಿವ ನಿರ್ವಹೇನ್ಮಮ ಧುರಂ ಶ್ರೀರಂಗಸರ್ವಂಸಹಃ .. 70..

ಅಂಗೈರಹಂಪ್ರಥಮಿಕಾಚರಿತಾತ್ಮದಾನೈಃ
ಆಮೋದಮಾನನವಯೌವನಸಾವಲೇಪೈಃ .
ಹೈ ಪಾರಿಜಾತಮಿವ ನೂತನತಾಯಮಾನ-

ಶಾಖಾಶತಂ ಹೃದಿ ದಧೀಮಹಿ ರಂಗಧುರ್ಯಂ .. 71..ವರ್. ಕಥಮಧೀಮಹಿ
ಆಲೋಕಾ ಹೃದಯಾಲವೋ ರಸವಶಾದೀಶಾನಮೀಷತ್ಸ್ಮಿತಂ
ಪ್ರಚ್ಛಾಯಾನಿ ವಚಾಂಸಿ ಪದ್ಮನಿಲಯಾ ಚೇತಃ ಶರವ್ಯಂ ವಪುಃ .
ಚಕ್ಷುಷ್ಮಂತಿ ಗತಾಗತಾನಿ ತ ಇಮೇ ಶ್ರೀರಂಗಶೃಂಗಾರ ತೇ
ಭಾವಾ ಯೌವನಗಂಧಿನಃ ಕಿಮಪರಂ ಸಿಂಚಂತಿ ಚೇತಾಂಸಿ ನಃ .. 72..
ಆಯತ್ಕಿರೀಟಮಲಿಕೋಲ್ಲಸದೂರ್ಧ್ವಪುಂಡ್ರಂ
ಆಕರ್ಣಲೋಚನಮನಂಕುಶಕರ್ಣಪಾಶಂ .

ಉತ್ಫುಲ್ಲವಕ್ಷಸಮುದಾಯುಧಬಾಹುಮರ್ಹ-
ನ್ನೀವಿಂ ಚ ರಂಗಪದಮಬ್ಜಪದಂ ಭಜಾಮಃ .. 73.. ವರ್.ಪತಿ
ಅಬ್ಜನ್ಯಸ್ತಪದಾಬ್ಜಮಂಚಿತಕಟೀಸಂವಾದಿಕೌಶೇಯಕಂ
ಕಿಂಚಿತ್ತಾಂಡವಗಂಧಿಸಂಹನನಕಂ ನಿರ್ವ್ಯಾಜಮಂದಸ್ಮಿತಂ .

ಚೂಡಾಚುಂಬಿಮುಖಾಂಬುಜಂ ನಿಜಭುಜಾವಿಶ್ರಾಂತದಿವ್ಯಾಯುಧಂ
ಶ್ರೀರಂಗೇ ಶರದಃ ಶತಂ ತತ ಇತಃ ಪಶ್ಯೇಮ ಲಕ್ಷ್ಮೀಸಖಂ .. 74..

ಅಗ್ರೇ ತಾರ್ಕ್ಷ್ಯೇಣ ಪಶ್ಚಾದಹಿಪತಿಶಯನೇನಾತ್ಮನಾ ಪಾರ್ಶ್ವಯೋಶ್ಚ
ಶ್ರೀಭೂಮಿಭ್ಯಾಮತೃಪ್ತ್ಯಾ ನಯನಚುಲಕನೈಃ ಸೇವ್ಯಮಾನಾಮೃತೌಘಂ .

ವಕ್ತ್ರೇಣಾವಿಃಸ್ಮಿತೇನ ಸ್ಫುರದಭಯಗದಾಶಂಖಚಕ್ರೈರ್ಭುಜಾಗ್ರೈಃ
ವಿಶ್ವಸ್ಮೈ ತಿಷ್ಠಮಾನಂ ಶರಣಮಶರಣಾ ರಂಗರಾಜಂ ಭಜಾಮಃ .. 75..
ಆರ್ತಾಪಾಶ್ರಯಮಾರ್ಥಿಕಲ್ಪಕಮಸಹ್ಯಾಗಸ್ಕರಕ್ಷ್ಮಾತಲಂ
ಸದ್ಯಃ ಸಮ್ಶ್ರಿತಕಾಮಧೇನುಮಭಿಯತ್ಸರ್ವಸ್ವಮಸ್ಮದ್ಧನಂ .

ಶ್ರೀರಂಗೇಶ್ವರಮಾಶ್ರಯೇಮ ಕಮಲಾಚಕ್ಷುರ್ಮಹೀಜೀವಿತಂ
ಶ್ರೀರಂಗೇ ಸ ಸುಖಾಕರೋತು ಸುಚಿರಂ ದಾಸ್ಯಂ ಚ ಧತ್ತಾಂ ಮಯಿ .. 76..

ಸ್ವಫಣವಿತಾನದೀಪ್ರಮಣಿಮಾಲಿಸುದಾಮರುಚಿ-

ಮ್ರದಿಮಸುಗಂಧಿಭೋಗಸುಖಶಾಯಿತರಂಗಧನಂ .

ಮದಭರಮಂಥರೋಚ್ಛ್ವಸಿತನಿಃಶ್ವಸಿತೋತ್ತರಲಂ
ಫಣಿಪತಿಡೋಲಿಕಾತಲಿಮಮಾಶ್ವಸಿಮಃ ಪ್ರಣತಾಃ .. 77..
ವಟದಲದೇವಕೀಜಠರವೇದಶಿರಃ ಕಮಲಾ-
ಸ್ತನಶಠಕೋಪವಾಗ್ವಪುಷಿ ರಂಗಗೃಹೇ ಶಯಿತಂ .

ವರದಮುದಾರದೀರ್ಘಭುಜಲೋಚನಸಂಹನನಂ

ಪುರುಷಮುಪಾಸಿಷೀಯ ಪರಮಂ ಪ್ರಣತಾರ್ತಿಹರಂ .. 78..

ಉದಧಿಪರಮವ್ಯೋಮ್ನೋರ್ವಿಸ್ಮೃತ್ಯ ಪದ್ಮವನಾಲಯಾ-
ವಿನಿಮಯಮಯೀಂ ನಿದ್ರಾಂ ಶ್ರೀರಂಗನಾಮನಿ ಧಾಮನಿ .

ಫಣಿಪರಿವೃಢಸ್ಫಾರಪ್ರಶ್ವಾಸನಿಃಶ್ವಸಿತಕ್ರಮ-

ಸ್ಖಲಿತನಯನಂ ತನ್ವನ್ಮನ್ವೀತ ನಃ ಪರಮಃ ಪುಮಾನ್ .. 79..

ಜಲಧಿಮಿವ ನಿಪೀತಂ ನೀರದೇನಾದ್ರಿಮಬ್ಧೌ
ನಿಹಿತಮಿವ ಶಯಾನಂ ಕುಂಜರಂ ವಾದ್ರಿಕುಂಜೇ .

ಕಮಲಪದಕರಾಕ್ಷಂ ಮೇಚಕಂ ಧಾಮ್ನಿ ನೀಲೇ
ಫಣಿನಮಧಿಶಯಾನಂ ಪೂರುಷಂ ವಂದಿಷೀಯ .. 80..

ಶ್ರೀರಂಗೇಶಯ ಇಹ ಶರ್ಮ ನಿರ್ಮಿಮೀತಾಮಾತಾಮ್ರಾಧರಪದಪಾಣಿವಿದ್ರುಮೋ
ನಃ .
ಕಾವೇರೀಲಹರಿಕರೋಪಲಾಲ್ಯಮಾನೋ ಗಂಭೀರಾದ್ಭುತ ಇವತರ್ಣಕೋಽರ್ಣವಸ್ಯ
.. 81..

ಸಿಂಚೇದಿಮಂ ಚ ಜನಮಿಂದಿರಯಾ ತಟಿತ್ವಾನ್
ಭೂಷಾಮಣಿದ್ಯುತಿಭಿರಿಂದ್ರಧನುರ್ದಧಾನಃ .
ಶ್ರೀರಂಗಧಾಮನಿ ದಯಾರಸನಿರ್ಭರತ್ವಾ-
ದಾದ್ರೌ ಶಯಾಲುರಿವ ಶೀತಲಕಾಲಮೇಘಃ .. 82..
ಆಮೌಲಿರತ್ನಮಕರಾತ್ಪುನರಾ ಚ ಪದ್ಭ್ಯಾಂ
ಧಾಮಕ್ರಮೋನ್ನಮದುದಾರಮನೋಹರಾಂಗಂ .

ಶ್ರೀರಂಗಶೇಷಶಯನಂ ನಯನೈಃ ಪಿಬಾಮಃ
ಪಶ್ಯನ್ಮನಃಪ್ರವಣಮೋಘಮಿವಾಮೃತಸ್ಯ .. 83..
ಅರವಿಂದಿತಮಂಘ್ರಿಪಾಣಿಪದ್ಮೈ-

ರಪಿ ತಾಪಿಂಛಿತಮಂಚಿತಾಂಗಕಾಂತ್ಯಾ .
ಅಧರೇಣ ಸ ಬಂಧುಜೀವಿತಂ ಶ್ರೀಃ
ನಿಯತಂ ನಂದನಯೇತ ರಂಗಚಂದ್ರಂ .. 84..

ಅನ್ಯೋನ್ಯರಂಜಕರುಚೋಽನುಪಮಾನಶೋಭಾಃ
ದಿವ್ಯಸ್ರಗಂಬರಪರಿಷ್ಕರಣಾಂಗರಾಗಾಃ .
ಸಂಸ್ಪರ್ಶತಃ ಪುಲಕಿತಾ ಇವ ಚಿನ್ಮಯತ್ವಾತ್
ರಂಗೇಂದುಕಾಂತಿಮಧಿಕಾಮುಪಬೃಮ್ಹಯಂತಿ .. 85..

ದ್ರುತಕನಕಜಗಿರಿಪರಿಮಿಲದುದಧಿ-

ಪ್ರಚಲಿತಲಹರಿವದಹಮಹಮಿಕಯಾ .

ಸ್ನಪಯತಿ ಜನಮಿಮಮಪಹರತಿ ತಮಃ

10 sanskritdocuments.org



ಶ್ರೀರಂಗರಾಜಸ್ತವಂ

ಫಣಿಶಯಮರಕತಮಣಿಕಿರಣಗಣಃ .. 86..
ಭೋಗೀಂದ್ರನಿಃಶ್ವಸಿತ ಸೌರಭವರ್ಧಿತಂ ಶ್ರೀ
ನಿತ್ಯಾನುಷಕ್ತಪರಮೇಶ್ವರಭಾವಗಂಧಿ .

ಸೌರಭ್ಯಮಾಪ್ಲುತದಿಶಾವಧಿ ರಂಗನೇತುಃ
ಆನಂದಸಂಪದಿ ನಿಮಜ್ಜಯತೇ ಮನಾಂಸಿ .. 87..

ರಂಗಭರ್ತುರಪಿ ಲೋಚನಚರ್ಚಾಂ ಸಾಹಸಾವಲಿಷು ಲೇಖಯಮಾನಂ .

ಪುಷ್ಪಹಾಸ ಇತಿ ನಾಮ ದುಹಾನಂ ಸೌಕುಮಾರ್ಯಮತಿವಾಙ್ಮನಸಂ ನಃ .. 88..
ಏಕೈಕಸ್ಮಿನ್ಪರಮವಯವೇಽನಂತಸೌಂದರ್ಯಮಗ್ನಂ
ಸರ್ವಂ ದ್ರಕ್ಷ್ಯೇ ಕಥಮಿತಿ ಮುಧಾ ಮಾಮಥಾ ಮಂದಚಕ್ಷುಃ .
ತ್ವಾಂ ಸೌಭ್ರಾತ್ರವ್ಯತಿಕರಕರಂ ರಂಗರಾಜಾಂಗಕಾನಾಂ
ತಲ್ಲಾವಣ್ಯಂ ಪರಿಣಮಯಿತಾ ವಿಶ್ವಪಾರೀಣವೃತ್ತಿ .. 89..
ವಪುರ್ಮಂದಾರಸ್ಯ ಪ್ರಥಮಕುಸುಮೋಲ್ಲಾಸಸಮಯಃ
ಕ್ಷಮಾಲಕ್ಷ್ಮೀಭೃಂಗೀಸಕಲಕರಣೋನ್ಮಾದನಮಧು .

ವಿಕಾಸಃ ಸೌಂದರ್ಯಸ್ರಜಿ ರಸಿಕತಾಶೀಧುಚುಲಕೋ
ಯುವತ್ವಂ ರಂಗೇಂದೋಃ ಸುರಭಯತಿ ನಿತ್ಯಂ ಸುಭಗತಾಂ .. 90..

ಕಿರೀಟಚೂಡರತ್ನರಾಜಿರಾಧಿರಾಜ್ಯಜಲ್ಪಿಕಾ .

ಮುಖೇಂದುಕಾಂತಿರುನ್ಮುಖಂ ತರಂಗಿತೇವ ರಂಗಿಣಃ .. 91..
ಶಿಖಾರತ್ನೋದ್ದೀಪ್ರಂ ದಿಶಿ ದಿಶಿ ಚ ಮಾಣಿಕ್ಯಮಕರೀ-
ಲಸಚ್ಛೃಂಗಂ ರಂಗಪ್ರಭುಮಣಿಕಿರೀಟಂ ಮನುಮಹೇ .

ಸಮುತ್ತುಂಗಸ್ಫೀತಂ ಚಿದಚಿದಧಿರಾಜಶ್ರಿಯ ಇವ
ಪ್ರಿಯಾಕ್ರೀಡಂ ಚೂಡಾಮಣಿಮಪಿ ನಿತಂಬಂ ತಮಭಿತಃ .. 92..
ವಿಹರತು ಮಯಿ ರಂಗಿನಶ್ಚೂಲಿಕಾಭ್ರಮರಕತಿಲಕೋರ್ಧ್ವಪುಂಡ್ರೋಜ್ಜ್ವಲಂ .

ಮುಖಮಮೃತತಟಾಕಚಂದ್ರಾಂಬುಜಸ್ಮಯಹರಶುಚಿಮುಗ್ಧಮಂದಸ್ಮಿತಂ .. 93..

ಮುಖಪುಂಡರೀಕಮುಪರಿ ತ್ರಿಕಂಟಕಂ ತಿಲಕಾಶ್ಚ ಕೇಸರಸಮಾಃ ಸಮೌಕ್ತಿಕಾಃ .
ಇಹ ರಂಗಭರ್ತುರಭಿಯನ್ಮಧುವ್ರತಪ್ರಕರಶ್ರಿಯಂ ಭ್ರಮರಕಾಣಿ ಬಿಭ್ರತಿ .. 94..

ಹೃದಯಂ ಪ್ರಸಾದಯತಿ ರಂಗಪತೇರ್ಮಧುರೋರ್ಧ್ವಪುಂಡ್ರತಿಲಕಂ ಲಲಿತಂ .

ಅಲಿಕಾರ್ಧಚಂದ್ರದಲಸಂವಲಿತಾಮಮೃತಸ್ರುತಿಂ ಯದಭಿಶಂಕಯತೇ .. 95..

ಸರಸೀರುಹೇ ಸಮವನಾಮ್ಯ ಮದಾದುಪರಿ ಪ್ರನೃತ್ಯದಲಿಪಂಕ್ತಿನಿಭೇ .

ಸ್ಫುರತೋ ಭ್ರುವಾವುಪರಿ ಲೋಚನಯೋಃ ಸವಿಲಾಸಲಾಸ್ಯಗತಿ ರಂಗಭೃತಃ .. 96..
ಸ್ಮರಶರನಲಿನಭ್ರಮಾನ್ನೇತ್ರಯೋಃ ಪರಿಸರನಮದಿಕ್ಷುಚಾಪಚ್ಛವಿ .

ಯುಗಮುದಯತಿ ರಂಗಭರ್ತುರ್ಭ್ರುವೋಃ ಗುರುಕುಲಮಿವ ಶಾರ್ಙ್ಗನೃತ್ತಶ್ರಿಯಃ ..

97..

ಕೃಪಯಾ ಪರಯಾ ಕರಿಷ್ಯಮಾಣೇ ಸಕಲಾಂಗಂ ಕಿಲ ಸರ್ವತೋಽಕ್ಷಿ ನೇತ್ರೇ .

ಪ್ರಥಮಂ ಶ್ರವಸೀ ಸಮಾಸ್ತೃಣಾತೇ ಇತಿ ದೈರ್ಘ್ಯೇಣ ವಿದಂತಿ ರಂಗನೇತುಃ .. 98..
ಶ್ರವೋನಾಸಾರೋಧಾತ್ತದವಧಿಕಡೋಲಾಯಿತಗತೇ
ವಿಶಾಲಸ್ಫೀತಾಯದ್ರುಚಿರಶಿಶಿರಾತಾಮ್ರಧವಲೇ .

ಮಿಥೋ ಬದ್ಧಸ್ಪರ್ಧಸ್ಫುರಿತಶಫರದ್ವಂದ್ವಲಲಿತೇ
ಕ್ರಿಯಾಸ್ತಾಂ ಶ್ರೀರಂಗಪ್ರಣಯಿನಯನಾಬ್ಜೇ ಮಯಿ ದಯಾಂ .. 99..

ಕರುಣಾಮೃತಕೂಲಮುದ್ವಹೈಷ ಪ್ರಣಮತ್ಸ್ವಾಗತಿಕೀ ಪ್ರಸನ್ನಶೀತಾ .

ಮಯಿ ರಂಗಧನೋಪಕರ್ಣಿಕಾಽಕ್ಷ್ಣೋಃ ಸರಿತೋರ್ವೀಕ್ಷಣವೀಚಿಸಂತತಿಃ ಸ್ತಾತ್ ..

100..

ವಿಲಸತಿ ನಾಸಾ ಕಲ್ಪಕವಲ್ಲೀ ಮುಗ್ಧೇವ ರಂಗನಿಲಯಸ್ಯ .
ಸ್ಮಿತಮಪಿ ತನ್ನವಕುಸುಮಂ ಚುಬುಕಕಪೋಲಂ ಚ ಪಲ್ಲವೋಲ್ಲಸಿತಂ .. 101..

ನಯನಶಫರಿವಿದ್ಧೌ ಕರ್ಣಪಾಶಾವರುದ್ಧೌ
ರುಷ ಇವ ಲುಠತೋಽರ್ಚಿರ್ಮಂಜರೀರುದ್ಗಿರಂತೌ .

ಪರಿಮಿಲದಲಕಾಲೀಶೈವಲಾಮಂಸವೇಲಾಂ
ಅನುಮಣಿಮಕರೋದ್ಧೌ ರಂಗಧುರ್ಯಾಮೃತಾಬ್ಧೇಃ .. 102..
ಅಧರಮಧುರಾಂಭೋಜಂ ತತ್ಕರ್ಣಪಾಶಮೃಣಾಲಿಕಾ-
ವಲಯಮಭಿಮಾಮಾಸ್ತಾಂ ರಂಗೇಂದುವಕ್ತ್ರಸರಶ್ಚಿರಂ .

ನಯನಶಫರಂ ನಾಸಾಶೈವಾಲವಲ್ಲರಿ ಕರ್ಣಿಕಾ-
ಮಕರಮಲಕಶ್ರೇಣೀಪರ್ಯಂತನೀಲವನಾವಲಿ .. 103..

ರಮಯತು ಸ ಮಾಂ ಕಂಠಃ ಶ್ರೀರಂಗನೇತುರುದಂಚಿತ-
ಕ್ರಮುಕತರುಣಗ್ರೀವಾಕಂಬುಪ್ರಲಂಬಮಲಿಮ್ಲುಚಃ .
ಪ್ರಣಯವಿಲಗಲ್ಲಕ್ಷ್ಮೀವಿಶ್ವಂಭರಾಕರಕಂದಲೀ-
ಕನಕವಲಯಕ್ರೀಡಾಸಂಕ್ರಾಂತರೇಖ ಇವೋಲ್ಲಸನ್ .. 104..

ಅಧಿಷ್ಠಾನಸ್ತಂಭೌ ಭುವನಪೃಥುಯಂತ್ರಸ್ಯ ಕಮಲಾ-
ಕರೇಣೋರಾಲಾನೇ ಅರಿಕರಿಘಟೋನ್ಮಾಥಮುಸಲೌ .

ಫಣೀಂದ್ರಸ್ಫೀತಸ್ರಗ್ವ್ಯತಿಕರಿತಸಂದಿಗ್ಧವಿಭವೌ
ಭುಜೌ ಮೇ ಭೂಯಾಸ್ತಾಮಭಯಮಭಿ ರಂಗಪ್ರಣಯಿನಃ .. 105..
ಪ್ರತಿಜಲಧಿತೋ ವೇಲಾಶಯ್ಯಾಂ ವಿಭೀಷಣಕೌತುಕಾತ್
ಪುನರಿವ ಪುರಸ್ಕರ್ತುಂ ಶ್ರೀರಂಗಿಣಃ ಫಣಿಪುಂಗವೇ .

ಸಮುಪದಧತಃ ಕಂಚಿತ್ಕಂಚಿತ್ಪ್ರಸಾರಯತೋ ಭುಜ-

ದ್ವಯಮಪಿ ಸದಾ ದಾನಶ್ರದ್ಧಾಲು ದೀರ್ಘಮುಪಾಸ್ಮಹೇ .. 106..

ಕುಸುಮಭರಾಲಸೌ ಸ್ಫಟಿಕವೇದಿಶಯೌ ವಿಟಪಾ-

ವಮರತರೋಃ ಪರಂ ಪರಿಹಸತ್ಪೃಥು ರಂಗಭುಜಃ .
ಬಹುಮಣಿಮುದ್ರಿಕಾಕನಕಕಂಕಣದೋರ್ವಲಯೈಃ
ಕಿಸಲಯಿ ದೋರ್ದ್ವಯಂ ಫಣಿನಿ ನಿರ್ಭರಸುಪ್ತಮಿಮಃ .. 107..
ಮದ್ರಕ್ಷಾವ್ರತಕೌತುಕೇ ಸುಕಟಕೇ ವಿಕ್ರಾಂತಿಕರ್ಣೇಜಪೇ
ಶಾರ್ಙ್ಗಜ್ಯಾಕಿಣಕರ್ಕಶಿಮ್ನಿ ಸುಮನಸ್ಸ್ರಙ್ಮೋಹನೇ ಮಾರ್ದವೇ .

ದೋರ್ದ್ವಂದ್ವಂ ಬಹುಶಃ ಪ್ರಲೋಭ್ಯ ಕಮಲಾಲೀಲೋಪಧಾನಂ ಭವತ್
ತಚ್ಚಿತ್ರಾಲಕಮುದ್ರಿತಂ ವಿಜಯತೇ ಶ್ರೀರಂಗಸಂಸಂಗಿನಃ .. 108..
ಭವಾರ್ತಾನಾಂ ವಕ್ತ್ರಾಮೃತಸರಸಿ ಮಾರ್ಗಂ ದಿಶದಿವ
ಸ್ವಯಂ ವಕ್ತ್ರೇಣೇದಂ ವರದಮಿತಿ ಸಂದರ್ಶಿತಮಿವ .

ಕರಾಂಭೋಜಂ ಪಂಕೇರುಹವನರುಷಾ ಪಾಟಲಮಿವ
ಶ್ರಯಾಮಿ ಶ್ರೀರಂಗೇಶಯಿತುರುಪಧಾನೀಕೃತಮಹಂ .. 109..

ಕಿರೀಟಂ ಶ್ರೀರಂಗೇಶಯಿತುರುಪಧಾನೀಕೃತಭುಜಃ
ವಿಧೀಶಾಧೀಶತ್ವಾದ್ಧಟತ ಇತಿ ಸಂಸ್ಪೃಶ್ಯ ವದತಿ .

ನಿಹೀನಾನಾಂ ಮುಖ್ಯಂ ಶರಣಮಿತಿ ಬಾಹುಸ್ತದಿತರಃ
ಸ್ಫುಟಂ ಬ್ರೂತೇ ಪಾದಾಂಬುಜಯುಗಲಮಾಜಾನುನಿಹಿತಃ .. 110..
ಮಲಯಜಶಶಿಲಿಪ್ತಂ ಮಾಲತೀದಾಮತಲ್ಪಂ
ಸುಮಣಿಸರವಿತಾನಂ ಕೌಸ್ತುಭಸ್ವಸ್ತಿದೀಪಂ .

ದನುಜವೃಷವಿಷಾಣೋಲ್ಲೇಖಚಿತ್ರಂ ಚ ಲಕ್ಷ್ಮೀ-
ಲಲಿತಗೃಹಮುಪಾಸೇ ರಂಗಸರ್ವಂಸಹೋರಃ .. 111..
ಹಾರಸ್ಫಾರಿತಫೇನಮಂಶುಲಹರೀಮಾಲರ್ದ್ಧಿ ಮುಕ್ತಾಫಲ-

ಶ್ರೇಣೀಶೀಕರದುರ್ದಿನಂ ತತ ಇತೋ ವ್ಯಾಕೀರ್ಣರತ್ನೋತ್ಕರಂ .

ಆವಿಃಕೌಸ್ತುಭಲಕ್ಷ್ಮಿ ರಂಗವಸತೇರ್ನಿಸ್ಸೀಮಭೂಮಾದ್ಭುತಂ
ವಕ್ಷೋ ಮಂದರಮಥ್ಯಮಾನಜಲಧಿಶ್ಲಾಘಂ ವಿಲೋಕೇಮಹಿ .. 112..

ವಕ್ಷಃಸ್ಥಲ್ಯಾಂ ತುಲಸಿಕಮಲಾಕೌಸ್ತುಭೈರ್ವೈಜಯಂತೀ
ಸರ್ವೇಶತ್ವಂ ಕಥಯತಿತರಾಂ ರಂಗಧಾಮ್ನಸ್ತದಾಸ್ತಾಂ .

ಕೂರ್ಮವ್ಯಾಘ್ರೀನಖಪರಿಮಿಲತ್ಪಂಚಹೇತೀ ಯಶೋದಾ-
ನದ್ಧಾ ಮೌಗ್ಧ್ಯಾಭರಣಮಧಿಕಂ ನಃ ಸಮಾಧಿಂ ಧಿನೋತಿ .. 113..

ಕಿಯಾನ್ಭರೋ ಮಮ ಜಗದಂಡಮಂಡಲೀ-
ತ್ಯತೃಪ್ತಿತಃ ಕೃಶಿತಮಿವೋದರಂ ವಿಭೋಃ .
ರಿರಕ್ಷಿಷೋಚಿತಜಗತೀಪರಂಪರಾಂ
ಪರಾಮಿವ ಪ್ರಥಯತಿ ನಾಭಿಪಂಕಜಂ .. 114..

ತ್ರಿವಿಧಚಿದಚಿದ್ವೃಂದಂ ತುಂದಾವಲಂಬಿವಲಿತ್ರಯಂ
ವಿಗಣಯದಿವೈಶ್ವರ್ಯಂ ವ್ಯಾಖ್ಯಾತಿ ರಂಗಮಹೇಶಿತುಃ .
ಪ್ರಣತವಶತಾಂ ಬ್ರೂತೇ ದಾಮೋದರತ್ವಕರಃ ಕಿಣಃ
ತದುಭಯಗುಣಾಕೃಷ್ಟಂ ಪಟ್ಟಂ ಕಿಲೋದರಬಂಧನಂ .. 115..

ತ್ರಯೋ ದೇವಾಸ್ತುಲ್ಯಾಸ್ತ್ರಿತಯಮಿದಮದ್ವೈತಮಧಿಕಂ
ತ್ರಿಕಾದಸ್ಮಾತ್ತತ್ತ್ವಂ ಪರಮಿತಿ ವಿತರ್ಕಾನ್ ವಿಘಟಯನ್ .

ವಿಭೋರ್ನಾಭೀಪದ್ಮೋ ವಿಧಿಶಿವನಿದಾನಂ ಭಗವತಃ
ತದನ್ಯದ್ಭ್ರೂಭಂಗೀಪರವದಿತಿ ಸಿದ್ಧಾಂತಯತಿ ನಃ .. 116..
ಗರ್ಭೇ ಕೃತ್ವಾ ಗೋಪ್ತುಮನಂತಂ ಜಗದಂತ-
ರ್ಮಜ್ಜದ್ಭ್ರಮ್ಯಾ ವಾಂಛತಿ ಸಾಮ್ಯಂ ನನು ನಾಭಿಃ .
ಉತ್ಕ್ಷಿಪ್ಯೈತತ್ಪ್ರೇಕ್ಷಿತುಮುದ್ಯದ್ಭ್ರಮಿಭೂಯಂ
ನಾಭೀಪದ್ಮೋ ರಂಹತಿ ರಂಗಾಯತನಾಬ್ಧೇಃ .. 117..
ಮದಮಿವಮಧುಕೈಟಭಸ್ಯ ರಂಭಾಕರಭಕರೀಂದ್ರಕರಾಭಿರೂಪ್ಯದರ್ಪಂ .

ಸ್ಫುಟಮಿವಪರಿಭೂಯಗರ್ವಗುರ್ವೋಃ ಕಿಮುಪಮಿಮೀಮಹಿರಂಗಕುಂಜರೋರ್ವೋಃ
.. 118..

ಕಟೀಕಾಂತಿಸಂವಾದಿಚಾತುರ್ಯನೀವೀಲಸದ್ರತ್ನಕಾಂಚೀಕಲಾಪಾನುಲೇಪಂ .

ಮಹಾಭ್ರಂ ಲಿಹನ್ಮೇರುಮಾಣಿಕ್ಯಸಾನೂರಿವಾಭಾತಿ ಪೀತಾಂಬರಂ ರಂಗಬಂಧೋಃ
.. 119..

ಭರ್ಮಸ್ಥಲಾಂಶುಪರಿವೇಷ ಇವಾಂಬುರಾಶೇಃ
ಸಂಧ್ಯಾಂಬುವಾಹನಿಕುರುಂಬಮಿವಾಂಬರಸ್ಯ .
ಶಂಪಾಕದಂಬಕಮಿವಾಂಬುಮುಚೋ ಮನಾ ನಃ
ಪೀತಾಂಬರಂ ಪಿಬತಿ ರಂಗಧುರಂಧರಸ್ಯ .. 120..
ವೈಭೂಷಣ್ಯಾಂ ಕಾಂತಿರಾಂಗೀ ನಿಮಗ್ನಾ ವಿಷ್ವದ್ರೀಚೀ ಕ್ವಾಪಿ ಸೋನ್ಮಾದವೃತ್ತಿಃ .
ಜಾನೇ ಜಾನುದ್ವಂದ್ವವಾರ್ತಾವಿವರ್ತೋ ಜಾತಃ ಶ್ರೀಮದ್ರಂಗತುಂಗಾಲಯಸ್ಯ ..

121..

ಶ್ರೀರಂಗೇಶಯಜಂಘೇ ಶ್ರೀಭೂಮ್ಯಾಮರ್ಶಹರ್ಷಕಂಟಕಿತೇ .

ತತ್ಕೇಲಿನಲಿನಮಾಂಸಲನಾಲದ್ವಯಲಲಿತಮಾಚರತಃ .. 122..
ವಂದಾರುವೃಂದಾರಕಮೌಲಿಮಾಲಾಯುಂಜಾನಚೇತಃ ಕಮಲಾಕರೇಭ್ಯಃ .
ಸಂಕ್ರಂತರಾಗಾವಿವ ಪಾದಪದ್ಮೌ ಶ್ರೀರಂಗಭರ್ತುರ್ಮನವೈ ನವೈ ಚ .. 123..

ಯದ್ವೃಂದಾವನಪಂಡಿತಂ ದಧಿರವೈರ್ಯತ್ತಾಂಡವಂ ಶಿಕ್ಷಿತಂ
ಯಲ್ಲಕ್ಷ್ಮೀಕರಸೌಖ್ಯಸಾಕ್ಷಿ ಜಲಜಪ್ರಸ್ಪರ್ಧಮಾನರ್ದ್ಧಿ ಯತ್ .

ಯದ್ಭಕ್ತೇಷ್ವಜಲಸ್ಥಲಜ್ಞಮಪಿಯದ್ದೂತ್ಯಪ್ರಸಂಗೋತ್ಸುಕಂ
ತದ್ವಿಷ್ಣೋಃ ಪರಮಂ ಪದಂ ವಹತು ನಃ ಶ್ರೀರಂಗಿಣೋ ಮಂಗಲಂ .. 124..

ಶಿಂಜಾನಶ್ರುತಿಶಿಂಜಿನೀಮಣಿರವೈರ್ವಜ್ರಾರವಿಂದಧ್ವಜ-

ಚ್ಛತ್ರೀಕಲ್ಪಕಶಂಖಚಕ್ರಮುಕುರೈಸ್ಸ್ತೈಸ್ತೈಶ್ಚ ರೇಖಾಮಯೈಃ .
ಐಶ್ವರ್ಯೇಣ ಜಯಂ ತ್ರಿವಿಕ್ರಮಮುಖಂ ಘುಷ್ಯದ್ಭಿರಾಮ್ರೇಡಿತಂ
ಶ್ರೀರಂಗೇಶಯಪಾದಪಂಕಜಯುಗಂ ವಂದಾಮಹೇ ಸುಂದರಂ .. 125..

ಪುನಾನಿ ಭುವನಾನ್ಯಹಂ ಬಹುಮುಖೀತಿ ಸರ್ವಾಂಗುಲೀ
ಝಲಜ್ಝಲಿತಜಾಹ್ನವೀಲಹರಿವೃಂದಸಂದೇಹದಾಃ .
ದಿವಾ ನಿಶಿ ಚ ರಂಗಿಣಶ್ಚರಣಚಾರುಕಲ್ಪದ್ರುಮ-

ಪ್ರವಾಲನವಮಂಜರೀಃ ನಖರುಚೀರ್ವಿಗಾಹೇಮಹಿ .. 126..

ಶ್ರೀರಂಗೇಂದೋಃ ಪದಕಿಸಲಯೇ ನೀಲಮಂಜೀರಮೈತ್ರ್ಯಾ
ವಂದೇ ವೃಂತಪ್ರಣಯಿಮಧುಪವ್ರಾತರಾಜೀವಜೈತ್ರೇ .

ನಿತ್ಯಾಭ್ಯರ್ಚಾನತವಿಧಿಮುಖಸ್ತೋಮಸಂಶಯ್ಯಮಾನೈಃ
ಹೇಮಾಂಭೋಜೈರ್ನಿಬಿಡನಿಕಟೇ ರಾಮಸೀತೋಪನೀತೈಃ .. 127..
ಇತಿ ಶ್ರೀರಂಗರಾಜಸ್ತವೇ ಪೂರ್ವಶತಕಂ ಸಮಾಪ್ತಂ .

ಅಥ ಶ್ರೀರಂಗರಾಜಸ್ತವೇ ಉತ್ತರಶತಕಂ .

ಶ್ರೀಪರಾಶರಭಟ್ಟಾರ್ಯಃ ಶ್ರೀರಂಗೇಶಪುರೋಹಿತಃ .
ಶ್ರೀವತ್ಸಾಂಕಸುತಃ ಶ್ರೀಮಾನ್ ಶ್ರೇಯಸೇ ಮೇಽಸ್ತು ಭೂಯಸೇ ..

ಹರ್ತುಂ ತಮಸ್ಸದಸತೀ ಚ ವಿವೇಕ್ತುಮೀಶೋ
ಮಾನಂ ಪ್ರದೀಪಮಿವ ಕಾರುಣಿಕೋ ದದಾತಿ .

ತೇನಾವಲೋಕ್ಯ ಕೃತಿನಃ ಪರಿಭುಂಜತೇ ತಂ
ತತ್ರೈವ ಕೇಽಪಿ ಚಪಲಾಶ್ಶಲಭೀಭವಂತಿ .. 1..

ಯಾ ವೇದಬಾಹ್ಯಾಃ ಸ್ಮೃತಯೋಽರ್ಹದಾದೇರ್ವೇದೇಷುಯಾಃ ಕಾಶ್ಚ ಕುದೃಷ್ಟಯಃ
.

var ಕುದೃಷ್ಟಯಸ್ತಾಃ?
ಆಗಸ್ಕೃತಾಂ ರಂಗನಿಧೇ ತ್ವದಧ್ವನ್ಯಂಧಂಕರಣ್ಯಃ
ಸ್ಮೃತವಾನ್ಮನುಸ್ತತ್ .. 2..

ಪ್ರತ್ಯಕ್ಷಪ್ರಮಥನಪಶ್ಯತೋಹರತ್ವಾ-
ನ್ನಿರ್ದೋಷಶ್ರುತಿವಿಮತೇಶ್ಚ ಬಾಹ್ಯವರ್ತ್ಮ .

ದುಸ್ತರ್ಕಪ್ರಭವತಯಾ ಚ ವಕ್ತೃದೋಷ-

ಸ್ಪೃಷ್ಟ್ಯಾ ಚ ಪ್ರಜಹತಿ ರಂಗವಿಂದ ವೃದ್ಧಾಃ .. 3..

ಅವಯವಿತಯೇದಂಕುರ್ವಾಣೈರ್ಬಹಿಷ್ಕರಣೈರ್ವಪು-
ರ್ನಿರವಯವಕೋಽಹಂಕಾರಾರ್ಹಃ ಪುಮಾನ್ ಕರಣಾತಿಗಃ .
ಸ್ಫುರತಿ ಹಿ ಜನಾಃ ಪ್ರತ್ಯಾಸತ್ತೇರಿಮೌ ನ ವಿವಿಂಚತೇ
ತದಧಿಕುರುತಾಂ ಶಾಸ್ತ್ರಂ ರಂಗೇಶ ತೇ ಪರಲೋಕಿನಿ .. 4..

ಪ್ರತ್ಯಕ್ಷಾ ಶ್ರುತಿರರ್ಥಧೀಶ್ಚ ನ ತಥಾ ದೋಷಸ್ತದರ್ಥಃ
ಪುನರ್ಧರ್ಮಾಧರ್ಮಪರಾವರೇಶ್ವರಮುಖಃ ಪ್ರತ್ಯಕ್ಷಬಾಧ್ಯೋ ನ ಚ .

ತಚ್ಚಾರ್ವಾಕಮತೇಽಪಿ ರಂಗರಮಣ ಪ್ರತ್ಯಕ್ಷವತ್ ಸಾ ಪ್ರಮಾ
ಯೋಗೋನ್ಮೀಲಿತಧೀಸ್ತದರ್ಥಮಥವಾ ಪ್ರತ್ಯಕ್ಷಮೀಕ್ಷೇತ ಸಃ .. 5..
ನ ಸದಸದುಭಯಂ ವಾ ನೋಭಯಸ್ಮಾದ್ಬಹಿರ್ವಾ ಜಗದಿತಿ
ನ ಕಿಲೈಕಾಂ ಕೋಟಿಮಾಟೀಕತೇ ತತ್ .

ಇತಿ ನಿರುಪಧಿ ಸರ್ವಂ ಸರ್ವಿಕಾತೋ ನಿಷೇಧನ್
ವರದ ಸುಗತಪಾಶಶ್ಚೋರಲಾವಂ ವಿಲಾವ್ಯಃ .. 6..
ಪ್ರತೀತಿಶ್ಚೇದಿಷ್ಟಾ ನ ನಿಖಿಲನಿಷೇಧೋ ಯದಿ ನ ಕೋ
ನಿಷೇದ್ಧಾಽತೋ ನೇಷ್ಟೋ ನಿರುಪಧಿನಿಷೇಧಸ್ಸದುಪಧೌ .

ನಿಷೇಧೇಽನ್ಯತ್ಸಿಧ್ಯೇದ್ವರದ ಘಟಭಂಗೇ ಶಕಲವತ್
ಪ್ರಮಾಶೂನ್ಯೇ ಪಕ್ಷೇ ಶ್ರುತಿರಪಿ ಮತೇಽಸ್ಮಿನ್ವಿಜಯತಾಂ .. 7..

ಯೋಗಾಚಾರೋ ಜಗದಪಲಪತ್ಯತ್ರ ಸೌತ್ರಾಂತಿಕಸ್ತ-
ದ್ಧೀವೈಚಿತ್ರ್ಯಾದನುಮಿತಿಪದಂ ವಕ್ತಿ ವೈಭಾಷಿಕಸ್ತು .
ಪ್ರತ್ಯಕ್ಷಂ ತತ್ಕ್ಷಣಿಕಯತಿ ತೇ ರಂಗನಾಥ ತ್ರಯೋಽಪಿ
ಜ್ಞಾನಾತ್ಮತ್ವಕ್ಷಣಭಿದುರತೇ ಚಕ್ಷತೇ ತಾನ್ ಕ್ಷಿಪಾಮಃ .. 8..
ಜಗದ್ಭಂಕುರಂ ಭಂಗುರಾ ಬುದ್ಧಿರಾತ್ಮೇತ್ಯಸದ್ವೇತ್ತ್ರಭಾವೇ
ತಥಾ ವೇದ್ಯವಿತ್ತ್ಯೋಃ .
ಕ್ಷಣಧ್ವಂಸತಶ್ಚ ಸ್ಮೃತಿಪ್ರತ್ಯಭಿಜ್ಞಾದರಿದ್ರಂ
ಜಗತ್ಸ್ಯಾದಿದಂ ರಂಗಚಂದ್ರ .. 9..
ಅಹಮಿದಮಭಿವೇದ್ಮೀತ್ಯಾತ್ಮವಿತ್ತ್ಯೋರ್ವಿಭೇದೇ
ಸ್ಫುರತಿ ಯದಿ ತದೈಕ್ಯಂ ಬಾಹ್ಯಮಪ್ಯೇಕಮಸ್ತು .
ಪ್ರಮಿತಿರಪಿ ಮೃಷಾ ಸ್ಯಾನ್ಮೇಯಮಿಥ್ಯಾತ್ವವಾದೇ
ಯದಿ ತದಪಿ ಸಹೇರನ್ ದೀರ್ಘಮಸ್ಮನ್ಮತಾಯುಃ .. 10..
ಏತದ್ರಾಮಾಸ್ತ್ರಂ ದಲಯತು ಕಲಿರ್ಬ್ರಹ್ಮಮೀಮಾಂಸಕಾಂಶ್ಚ
ಜ್ಞಪ್ತಿರ್ಬ್ರಹ್ಮೈತಜ್ಜ್ವಲದಪಿ ನಿಜಾವಿದ್ಯಯಾ ಬಂಭ್ರಮೀತಿ .

ತಸ್ಯ ಭ್ರಾಂತಿಂ ತಾಂ ಶ್ಲಥಯತಿ ಜಿತಾದ್ವೈತವಿದ್ಯಸ್ತು ಜೀವೋ

ಯದ್ಯದ್ದೃಶ್ಯಂ ತದ್ವಿತಥಮಿತಿಯೇ ಜ್ಞಾಪಯಾಂಚಕ್ರುರಜ್ಞಾಃ .. 11..
ಅಂಗೀಕೃತ್ಯ ತು ಸಪ್ತಭಂಗಿಕುಸೃತಿಂ ಸ್ಯಾದಸ್ತಿನಾಸ್ತ್ಯಾತ್ಮಿಕಾಂ
ವಿಶ್ವಂ ತ್ವದ್ವಿಭವಂ ಜಗಜ್ಜಿನಮತೇ ನೈಕಾಂತಮಾಚಕ್ಷತೇ .

ಭಿನ್ನಾಭಿನ್ನಮಿದಂ ತಥಾ ಜಗದುಷೇ ವಂಧ್ಯಾ ಮಮಾಂಬೇತಿವ-

ನ್ನೂತ್ನಬ್ರಹ್ಮವಿದೇ ರಹಃ ಪರಮಿದಂ ರಂಗೇಂದ್ರ ತೇ ಚಕ್ಷತಾಂ .. 12..

ಕಣಚರಚರಣಾಕ್ಷೌ ಭಿಕ್ಷಮಾಣೌ ಕುತರ್ಕೈಃ
ಶ್ರುತಿಶಿರಸಿ ಸುಭಿಕ್ಷಂ ತ್ವಜ್ಜಗತ್ಕಾರಣತ್ವಂ .

ಅಣುಷು ವಿಪರಿಣಾಮ್ಯ ವ್ಯೋಮಪೂರ್ವಂ ಚ ಕಾರ್ಯಂ
ತವ ಭವದನಪೇಕ್ಷಂ ರಂಗಭರ್ತರ್ಬ್ರುವಾತೇ .. 13..

ವೇದೇ ಕರ್ತ್ರಾದ್ಯಭಾವಾದ್ಬಲವತಿ ಹಿ ನಯೈಸ್ತ್ವನ್ಮುಖೇ ನೀಯಮಾನೇ
ತನ್ಮೂಲತ್ವೇನ ಮಾನಂ ತದಿತರದಖಿಲಂ ಜಾಯತೇ ರಂಗಧಾಮನ್
ತಸ್ಮಾತ್ಸಾಂಖ್ಯಂ ಸಯೋಗಂ ಸಪಶುಪತಿಮತಂ ಕುತ್ರಚಿತ್ಪಂಚರಾತ್ರಂ
ಸರ್ವತ್ರೈವ ಪ್ರಮಾಣಂ ತದಿದಮವಗತಂ ಪಂಚಮಾದೇವ ವೇದಾತ್ .. 14..

ಸಂಚಷ್ಟೇ ನೇಶ್ವರಂ ತ್ವಾಂ ಪುರುಷಪರಿಷದಿ ನ್ಯಸ್ಯ ಯದ್ವಾಽಽನ್ಯಪರ್ಯಾತ್
ಸಾಂಖ್ಯೋಯೋಗೀ ಚ ಕಾಕ್ವಾ ಪ್ರತಿಫಲನಮಿವೈಶ್ವರ್ಯಮೂಚೇ ಕಯಾಚಿತ್ .

ಭಿಕ್ಷೌ ಶೈವಸ್ಸುರಾಜಂಭವಮಭಿಮನುತೇ ರಂಗರಾಜಾತಿರಾಗಾತ್
ತ್ವಾಂ ತ್ವಾಮೇವಾಭ್ಯಧಾಸ್ತ್ವಂ ನನು ಪರವಿಭವವ್ಯೂಹನಾಢ್ಯಂಭವಿಷ್ಣುಂ .. 15..

ಇತಿ ಮೋಹನವರ್ತ್ಮನಾ/ವರ್ಷ್ಮಣಾ ತ್ವಯಾಽಪಿ ಗ್ರಥಿತಂ ಬಾಹ್ಯಮತಂ ತೃಣಾಯ
ಮನ್ಯೇ .

ಅಥ ವೈದಿಕವರ್ಮವರ್ಮಿತಾನಾಂ ಮನಿತಾಹೇ ಕುದೃಶಾಂ ಕಿಮೀಶ ವರ್ತ್ಮ .. 16..

ಸಂಸ್ಕಾರಂ ಪ್ರತಿಸಂಚರೇಷು ನಿದಧತ್ಸರ್ಗೇಸು ತತ್ಸ್ಮಾರಿತಂ
ರೂಪಂ ನಾಮ ಚ ತತ್ತದರ್ಹನಿವಹೇ ವ್ಯಾಕೃತ್ಯ ರಂಗಾಸ್ಪದ .

ಸುಪ್ತೋದ್ಬುದ್ಧವಿರಿಂಚಪೂರ್ವಜನತಾಮಧ್ಯಾಪ್ಯ ತತ್ತದ್ಧಿತಂ
ಶಾಸನ್ನಸ್ಮೃತಕರ್ತೃಕಾನ್ ವಹಸಿಯದ್ವೇದಾಃ ಪ್ರಮಾಣಂ ತತಃ .. 17..
ಶೀಕ್ಷಾಯಾಂ ವರ್ಣಶಿಕ್ಷಾ ಪದಸಮಧಿಗಮೋ ವ್ಯಾಕ್ರಿಯಾನಿರ್ವಚೋಭ್ಯಾಂ
ಛಂದಶ್ಛಂದಶ್ಚಿತೌ ಸ್ಯಾದ್ಗಮಯತಿ ಸಮಯಂ ಜ್ಯೌತಿಷಂ ರಂಗನಾಥ .

ಕಲ್ಪೇಽನುಷ್ಠಾನಮುಕ್ತಂ ಹ್ಯುಚಿತಗಮಿತಯೋರ್ನ್ಯಾಯಮೀಮಾಂಸಯೋಸ್ಸ್ಯಾತ್
ಅರ್ಥವ್ಯಕ್ತಿಃ ಪುರಾಣಸ್ಮೃತಿಷು ತದನುಗಾಸ್ತ್ವಾಂ ವಿಚಿನ್ವಂತಿ ವೇದಾಃ .. 18..
ಆದೌ ವೇದಾಃ ಪ್ರಮಾಣಂ ಸ್ಮೃತಿರುಪಕುರುತೇ ಸೇತಿಹಾಸೈಃ ಪುರಾಣೈಃ
ನ್ಯಾಯೈಸ್ಸಾರ್ಧಂ ತ್ವದರ್ಚಾವಿಧಿಮುಪರಿ ಪರಕ್ಷೀಯತೇ ಪೂರ್ವಭಾಗಃ .
ಊರ್ಧ್ವೋ ಭಾಗತ್ಸ್ವದೀಹಾಗುಣವಿಭವಪರಿಜ್ಞಾಪನೈಸ್ತ್ವತ್ಪದಾಪ್ತೌ

ವೇದ್ಯೋ ವೇದೈಶ್ಚ ಸರ್ವೈರಹಮಿತಿ ಭಗವನ್ ಸ್ವೇನ ಚ ವ್ಯಾಚಕರ್ಥ .. 19..

ಕ್ರಿಯಾ ತಚ್ಛಕ್ತಿರ್ವಾ ಕಿಮಪಿ ತದಪೂರ್ವಂ ಪಿತೃಸುರ-

ಪ್ರಸಾದೋ ವಾ ಕರ್ತುಃ ಫಲದ ಇತಿ ರಂಗೇಶ ಕುದೃಶಃ .
ತ್ವದರ್ಚೇಷ್ಟಾಪೂರ್ತೇ ಫಲಮಪಿ ಭವತ್ಪ್ರೀತಿಜಮಿತಿ
ತ್ರಯೀವೃದ್ಧಾಸ್ತತ್ತದ್ವಿಧಿರಪಿ ಭವತ್ಪ್ರೇರಣಮಿತಿ .. 20..

ಆಜ್ಞಾ ತೇ ಸನಿಮಿತ್ತನಿತ್ಯವಿಧಯಃ ಸ್ವರ್ಗಾದಿಕಾಮ್ಯದ್ವಿಧಿಃ
ಸೋಽನುಜ್ಞಾ ಶಠಚಿತ್ತಶಾಸ್ತ್ರವಶತೋಪಾಯೋಽಭಿಚಾರಶ್ರುತಿಃ .
ಸರ್ವೀಯಸ್ಯ ಸಮಸ್ತಶಾಸಿತುರಹೋ ಶ್ರೀರಂಗಸರ್ವಸ್ವ ತೇ
ರಕ್ಷಾಕೂತನಿವೇದಿನೀ ಶ್ರುತಿರಸೌ ತ್ವನ್ನಿತ್ಯಶಾಸ್ತಿಸ್ತತಃ .. 21..
ಅತ್ರಾಸ್ತೇ ನಿಧಿರಿತಿವತ್ಪುಮರ್ಥಭೂತೇ ಸಿದ್ಧಾರ್ಥಾ ಅಪಿ ಗುಣರೂಪವೃತ್ತವಾದಾಃ .
ರಂಗೇಶ ತ್ವಯಿ ಸಕಲಾಸ್ಸಮನ್ವಯಂತೇ ನೋಪಾಸಾಫಲವಿಧಿಭಿರ್ವಿಶೇಷ ಏಷಾಂ
.. 22..

ದೇಹೋ ದೇಹಿನಿ ಕಾರಣೇ ವಿಕೃತಯೋ ಜಾತಿರ್ಗುಣಾಃ ಕರ್ಮ ಚ
ದ್ರವ್ಯೇ ನಿಷ್ಠಿತರೂಪಬುದ್ಧಿವಚನಾಸ್ತಾತ್ಸ್ಥ್ಯಾತ್ ತಥೇದಂ ಜಗತ್ .

ವಿಶ್ವಂ ತ್ವಯ್ಯಭಿಮನ್ಯಸೇ ಜಗದಿಷೇ ತೇನಾದ್ವಿತೀಯಸ್ತತಃ
ಮಾಯೋಪಾಧಿವಿಕಾರಸಂಕರಕಥಾ ಕಾ ನಾಮ ರಂಗೇಶ್ವರ .. 23..

ಸ್ಥಿತ್ಯುತ್ಪತ್ತಿಪ್ರವೃತ್ತಿಗ್ರಸನನಿಯಮನವ್ಯಾಪನೈರಾತ್ಮನಸ್ತೇ
ಶೇಷೋಽಶೇಷಃ ಪ್ರಪಂಚೋ ವಪುರಿತಿ ಭವತಸ್ತಸ್ಯ ಚಾಭೇದವಾದಾಃ .
ಸರ್ವಂ ಖಲ್ವೈತದಾತ್ಮ್ಯಂ ಸಕಲಮಿದಮಹಂ ತತ್ತ್ವಮಸ್ಯೇವಮಾದ್ಯಾಃ
ವ್ಯಾಖ್ಯಾತಾ ರಂಗಧಾಮಪ್ರವಣ ವಿಜಯಿಭಿರ್ವೈದಿಕೈಸ್ಸಾರ್ವಭೌಮೈಃ .. 24..
ಸರಾಜಕಮರಾಜಕಂ ಪುನರನೇಕರಾಜಂ ತಥಾ
ಯಥಾಭಿಮತರಾಜಕಂ ಜಗದಿದಂ ಜಜಲ್ಪುರ್ಜಡಾಃ .
ಜಗಾವವಶಚಿತ್ರತಾತರತಮತ್ವತರ್ಕಾಂಗಿಕಾ
ಶ್ರುತಿಶ್ಚಿದಚಿತೀ ತ್ವಯಾ ವರದ ನಿತ್ಯರಾಜನ್ವತೀ .. 25..

ಬ್ರಹ್ಮಾದ್ಯಾಸ್ಸೃಜ್ಯವರ್ಗೇ ಭ್ರುಕುಟಿಭಟತಯೋದ್ಘಾಟಿತಾ ನಾವತಾರ-

ಪ್ರಸ್ತಾವೇ ತೇನ ನ ತ್ವಂ ನ ಚ ತವ ಸದೃಶಾ ವಿಶ್ವಮೇಕಾತಪತ್ರಂ .

ಲಕ್ಷ್ಮೀನೇತ್ರಾ ತ್ವಯೇತಿ ಶ್ರುತಿಮುನಿವಚನೈಸ್ತ್ವತ್ಪರೈರರ್ಪಯಾಮಃ
ಶ್ರೀರಂಗಾಂಭೋಧಿಚಂದ್ರೋದಯ ಜಲಮುಚಿತಂ ವಾದಿಕೌತಸ್ಕುತೇಭ್ಯಃ .. 26..
ದೋಷೋಪಧಾವಧಿಸಮಾತಿಶಯಾನಸಂಖ್ಯಾ
ನಿರ್ಲೇಪಮಂಗಲಗುಣೌಘದುಘಾಷ್ಷಡೇತಾಃ .
ಜ್ಞಾನೈಶ್ವರೀಶಕನವೀರ್ಯಬಲಾರ್ಚಿಷಸ್ತ್ವಾಂ

ರಂಗೇಶ ಭಾಸ ಇವ ರತ್ನಮನರ್ಘಯಂತಿ .. 27..

ಯುಗಪದನಿಶಮಕ್ಷೈಃ ಸ್ವೈಃ ಸ್ವತೋ ವಾಽಽಕ್ಷಕಾರ್ಯೇ
ನಿಯಮಮನಿಯಮಂ ವಾ ಪ್ರಾಪ್ಯ ರಂಗಾಧಿರಾಜ .

ಕರತಲವದಶೇಷಂ ಪಶ್ಯಸಿ ಸ್ವಪ್ರಕಾಶಂ
ತದವರಣಮಮೋಘಂ ಜ್ಞಾನಮಾಮ್ನಾಸಿಷುಸ್ತೇ .. 28..

ನಯನಶ್ರವಣೋ ದೃಶಾ ಶೃಣೋಷಿ ಅಥ ತೇ ರಂಗಪತೇ ಮಹೇಶಿತುಃ .

ಯತ್ರೇಚ್ಛಾಲೇಶತಸ್ತ್ವಂ ಯುಗಪದಗಣಯನ್ ವಿಶ್ವಮಾವಿಶ್ಚಕರ್ಥ .. 30..

ಕಾರ್ಯೇಽನಂತೇ ಸ್ವತನುಮುಖತಸ್ತ್ವಾಮುಪಾದಾನಮಾಹುಃ
ಸಾ ತೇ ಶಕ್ತಿಸ್ಸುಕರಮಿತರಚ್ಚೇತಿ ವೇಲಾಂ ವಿಲಂಘ್ಯ .

ಸೈವೈಶಾನಾದತಿಶಯಕರಿ ಸೋರ್ಣನಾಭೌ ವಿಭಾವ್ಯಾ .. 31..
ಸ್ವಮಹಿಮಸ್ಥಿತಿರೀಶ ಭೃಶಕ್ರಿಯೋಽಪ್ಯಕಲಿತಶ್ರಮ ಏವ ಬಿಭರ್ಷಿಯತ್ .

ವಪುರಿವ ಸ್ವಮಶೇಷಮಿದಂ ಬಲಂ ತವ ಪರಾಶ್ರಿತಕಾರಣವಾರಣಂ .. 32..

ಮೃಗನಾಭಿಗಂಧ ಇವಯತ್ಸಕಲಾರ್ಥಾನ್ ನಿಜಸನ್ನಿಧೇರವಿಕೃತೋ ವಿಕೃಣೋಷಿ .

ಪ್ರಿಯರಂಗ ವೀರ್ಯಮಿತಿ ತತ್ತು ವದಂತೇ ಸವಿಕಾರಕಾರಣಮಿತೋ
ವಿನಿವಾರ್ಯಂ .. 33..

ಸಹಕಾರ್ಯಪೇಕ್ಷಮಪಿ ಹಾತುಮಿಹ ತದನಪೇಕ್ಷಕರ್ತೃತಾ .

ರಂಗೇಂದ್ರಾನಂದವಲ್ಲೀ ತವ ಗುಣನಿವಹಂಯೌವನಾನಂದಪೂರ್ವಂ .

ಹಂತೈವಂ ತ್ವದ್ಗುಣಾನಾಮವಧಿಗಣನಯೋಃ ಕಾ ಕಥಾ ಚಿತ್ತವಾಚೋಃ .. 35..

ಬಿಭ್ರಾಣಃ ಪಾಸಿ ತತ್ತ್ವಂ ಗಮಯಸಿ ಚ ತಥಾ ವ್ಯೂಹ್ಯ ರಂಗಾಧಿರಾಜ .. 39..

ಜಾಗ್ರತ್ಸ್ವಪ್ನಾತ್ಯಲಸತುರೀಯಪ್ರಾಯಧ್ಯಾತೃಕ್ರಮವದುಪಾಸ್ಯಃ .
ಸ್ವಾಮಿಂಸ್ತತ್ತತ್ಸಹಪರಿಬರ್ಹಃ ಚಾತುರ್ವ್ಯೂಹಂ ವಹಸಿ ಚತುರ್ಧಾ .. 40..

ಅಚಿದವಿಶೇಷಿತಾನ್ ಪ್ರಲಯಸೀಮನಿ ಸಂಸರತಃ
ಕರಣಕಳೇಬರೈರ್ಘಟಯಿತುಂ ದಯಮಾನಮನಾಃ .
ವರದ ನಿಜೇಚ್ಛಯೈವ ಪರವಾನಕರೋಃ ಪ್ರಕೃತಿಂ
ಮಹದಭಿಮಾನಭೂತಕರಣಾವಲಿಕೋರಕಿಣೀಂ .. 41..

ನಿಮ್ನೋನ್ನತಂ ಚ ಕರುಣಂ ಚ ಜಗದ್ವಿಚಿತ್ರಂ
ಕರ್ಮ ವ್ಯಪೇಕ್ಷ್ಯ ಸ್ರ್ಜತಸ್ತವ ರಂಗಶೇಷಿನ್ .

ವೈಷಮ್ಯನಿರ್ಘೃಣತಯೋರ್ನ ಖಲು ಪ್ರಸಕ್ತಿಃ
ತದ್ಬ್ರಹ್ಮಸೂತ್ರಸಚಿವಾಃ ಶ್ರುತಯೋ ಗೃಣಂತಿ .. 42..

ಸ್ವಾಧೀನೇ ಸಹಕಾರಿಕಾರಣಗಣೇ ಕರ್ತುಶ್ಶರೀರೇಽಥವಾ
ಭೋಕ್ತುಃ ಸ್ವಾನುವಿಧಾಪರಾಧವಿಧಯೋಃ ರಾಜ್ಞೋ ಯಥಾ ಶಾಸಿತುಃ .
ದಾತುರ್ವಾಽರ್ಥಿಜನೇ ಕಟಾಕ್ಷಾಣಮಿವ ಶ್ರೀರಂಗಸರ್ವಸ್ವ ತೇ
ಸ್ರಷ್ಟುಸ್ಸೃಜ್ಯದಶಾವ್ಯಪೇಕ್ಷಣಮಪಿ ಸ್ವಾತಂತ್ರ್ಯಮೇವಾವಹೇತ್ .. 43..

ಪ್ರಲಯಸಮಯಸುಪ್ತಂ ಸ್ವಂ ಶರೀರೈಕದೇಶಂ
ವರದ ಚಿದಚಿದಾಖ್ಯಂ ಸ್ವೇಚ್ಛಯಾ ವಿಸ್ತೃಣಾನಃ .
ಖಚಿತಮಿವ ಕಲಾಪಂ ಚಿತ್ರಮಾತತ್ಯ ಧೂನ್ವನ್
ಅನುಶಿಖಿನಿ ಶಿಖೀವ ಕ್ರೀಡಸಿ ಶ್ರೀಸಮಕ್ಷಂ .. 44..

ಭೂಯೋ ಭೂಯಸ್ತ್ವಯಿ ಹಿತಪರೇಽಪ್ಯುತ್ಪಥಾನಾತ್ಮನೀನ-

ಸ್ರೋತೋಮಗ್ನಾನಪಿ ಪಥಿ ನಯಂಸ್ತ್ವಂ ದುರಾಶಾವಶೇನ .

20 sanskritdocuments.org



ಶ್ರೀರಂಗರಾಜಸ್ತವಂ

ರುಗ್ಣೇ ತೋಕೇ ಸ್ವ ಇವ ಜನನಿ ತತ್ಕಷಾಯಂ ಪಿಬಂತೀ
ತತ್ತದ್ವರ್ಣಶ್ರಮವಿಧಿವಶಃ ಕ್ಲಿಶ್ಯಸೇ ರಂಗರಾಜ .. 45..

ಸಾರ್ವ ತ್ವತ್ಕಂ ಸಕಲಚರಿತಂ ರಂಗಧಾಮನ್ ದುರಾಶಾ-
ಪಾಶೇಭ್ಯಸ್ಸ್ಯಾನ್ನ ಯಥಿ ಜಗತಾಂ ಜಾತು ಮೂರ್ಖೋತ್ತರಾಣಾಂ .

ನಿಸ್ತಂದ್ರಾಲೋಸ್ತವ ನಿಯಮತೋ ನರ್ತುಲಿಂಗಪ್ರವಾಹಾ
ಸರ್ಗಸ್ಥೇಮಪ್ರಭೃತಿಷು ಸದಾಜಾಗರಾ ಜಾಘಟೀತಿ .. 46..

ಸುಹೃದಿವ ನಿಗಲಾದ್ಯೈರುನ್ಮದಿಷ್ಣುಂ ನೃಶಂಸಂ
ತ್ವಮಪಿ ನಿರಯಪೂರ್ವೈರ್ದಂಡಯನ್ ರಂಗನೇತಃ .
ತದಿತರಮಪಿ ಬಾಧಾತ್ತ್ರಾಯಸೇ ಭೋಗಮೋಕ್ಷ-
ಪ್ರದಿರಪಿ ತವ ದಂಡಾಪೂಪಿಕಾತಸ್ಸುಹೃತ್ತ್ವಂ .. 47..

ಧೃತಿನಿಯಮನರಕ್ಷಾವೀಕ್ಷಣೈಶ್ಶಾಸ್ತ್ರದಾನ-

ಪ್ರಮೃತಿಭಿರಚಿಕಿತ್ಸ್ಯಾನ್ ಪ್ರಾಣಿನಃ ಪ್ರೇಕ್ಷ್ಯ ಭೂಯಃ .
ಸುರಮನುಜತಿರಶ್ಚಾಂ ಸರ್ವಥಾ ತುಲ್ಯಧರ್ಮಾ
ತ್ವಮವತರಸಿ ದೇವೋಽಜೋಽಪಿ ಸನ್ನವ್ಯಯಾತ್ಮಾ .. 48..
ಅನುಜನುರನುರೂಪರೂಪಚೇಷ್ಟಾ ನ ಯದಿ ಸಮಾಗಮಮಿಂದಿರಾಽಕರಿಷ್ಯತ್ .

ಅಸರಸಮಥವಾಽಪ್ರಿಯಂಭವಿಷ್ಣು ಧ್ರುವಮಕರಿಷ್ಯತ ರಂಗರಾಜನರ್ಮ .. 49..

ಗರೀಯಸ್ತ್ವಂ ಪರಿಜಾನಂತಿ ಧೀರಾಃ ಪರಂ ಭಾವಂ ಮನುಜತ್ವಾದಿಭೂಷ್ಣುಂ .

ಅಜಾನಂತಸ್ತ್ವವಜಾನಂತಿ ಮೂಢಾಃ ಜನಿಘ್ನಂ ತೇ ಭಗವಂಜನ್ಮ ಕರ್ಮ .. 50..

ಮಧ್ಯೇವಿರಿಂಚಗಿರಿಶಂ ಪ್ರಥಮಾವತಾರಃ
ತತ್ಸಾಮ್ಯತಃ ಸ್ಥಗಯಿತುಂ ತವ ಚೇತ್ಸ್ವರೂಪಂ .

ಕಿಂ ತೇ ಪರತ್ವಪಿಶುನೈರಿಹ ರಂಗಧಾಮನ್
ಸತ್ತ್ವಪ್ರವರ್ತನಕೃಪಾಪರಿಪಾಲನಾದ್ಯೈಃ .. 51..
ಮಧುಃ ಕೈಟಭಶ್ಚೇತಿ ರೋಧಂ ವಿಧೂಯ ತ್ರಯೀದಿವ್ಯಚಕ್ಷುರ್ವಿಧಾತುರ್ವಿಧಾಯ .

ಸ್ಮರಸ್ಯಂಗ ರಂಗಿಸ್ತುರಂಗಾವತಾರಃ ಸಮಸ್ತಂ ಜಗಜ್ಜೀವಯಿಷ್ಯಸ್ಯಕಸ್ಮಾತ್ .. 52..

ರಂಗಧೇ ತಿಮಿರಘಸ್ಮರಶೀತಸ್ವಚ್ಛಹಂಸತನುರಿಂದುರಿವೋದ್ಯನ್ .

ವೇದಭಾಭಿರನುಜಗ್ರಹಿಥಾಽಽರ್ತಾನ್ ಜ್ಞಾನಯಜ್ಞಸುಧಯೈವ ಸಮೃದ್ಧ್ಯನ್ .. 53..

ವಟದಲಮಧಿಶಯ್ಯ ರಂಗಧಾಮನ್ ಶಯಿತ ಇವಾರ್ಣವತರ್ಣಕಃ ಪದಾಬ್ಜಂ .

ಅಧಿಮುಖಮುದರೇ ಜಗಂತಿ ಮಾತುಂ ನಿದಧಿಥ ವೈಷ್ಣವಭೋಗ್ಯಲಿಪ್ಸಯಾ ವಾ ..

54..

ಉನ್ಮೂಲ್ಯಾಹರ ಮಂದರಾದ್ರಿಮಹಿನಾ ತಂ ಸಂಬಧಾನಾಮುನಾ
ದೋರ್ಭಿಶ್ಚಂಚಲಮಾಲಿಕೈಶ್ಚ ದಧಿನಿರ್ಮಾಥಂ ಮಥಾನಾಂಬುಧಿಂ .

ಶ್ರೀರಂಗೇಶ್ವರ ಚಂದ್ರಕೌಸ್ತುಭಸುಧಾಪೂರ್ವಂ ಗೃಹಾಣೇತಿ ತೇ
ಕುರ್ವಾಣಸ್ಯ ಫಲೇಗ್ರಹಿರ್ಹಿ ಕಮಲಾಲಾಭೇನ ಸರ್ವಃ ಶ್ರಮಃ .. 55..
ದೇವೀಹಸ್ತಾಂಬುಜೇಭ್ಯಶ್ಚರಣಕಿಸಲಯೇ ಸಂವಹದ್ಭ್ಯೋಽಪಹೃತ್ಯ
ಪ್ರತ್ಯಸ್ಯಾನಂತಭೋಗಂಝತಿತಿ ಚಲಪುಟೇ ಚಕ್ಷುಷಿ ವಿಸ್ತೃಣಾನಃ .
ಆಕ್ಷಿಪ್ಯೋರಶ್ಚ ಲಕ್ಷ್ಮ್ಯಾಃ ಸ್ತನಕಲಶಕನತ್ಕುಂಕುಮಸ್ತೋಮಪಂಕಾ-
ದ್ದೇವಃ ಶ್ರೀರಂಗಧಾಮಾ ಗಜಪತಿಘುಷಿತೇ ವ್ಯಾಕುಲಃ ಸ್ತಾತ್ ಪುರೋ ನಃ .. 56..
ಅತಂತ್ರಿತಚಮೂಪತಿಪ್ರಹಿತಹಸ್ತಮಸ್ವೀಕೃತ
ಪ್ರಣೀತಮಣಿಪಾದುಕಂ ಕಿಮಿತಿ ಚಾಕುಲಾಂತಃ ಪುರಂ .

ಅವಾಹನಪರಿಷ್ಕ್ರಿಯಂ ಪತಗರಾಜಮಾರೋಹತಃ
ಕರಿಪ್ರವರಬೃಮ್ಹಿತೇ ಭಗವತಸ್ತ್ವರಾಯೈ ನಮಃ .. 57..
ಯಂ ಪಶ್ಯನ್ವಿಶ್ವಧುರ್ಯಾಂ ಧಿಯಮಸಕೃದಥೋ ಮಂಥರಾಂ ಮನ್ಯಮಾನಃ

